
James Videhtly'aa

1 Shijj James t'ihchy'aa, Gwitl', Diik'eegwaadhat
Jesus Christ haa gootsyaa 1hm Jii dehtly'aa t'ee jii

.....

goozy'.
Gwik'injigwiighit, Gwaroonzhjj Haa

23 Shachaa najj! Nakhwaa googwantrii daj'
gaayiich'adhohtsajj ji' t'ee gwik’ 1n]1gw11gh1t gwe-
heent'aii. 4 NihK'it akhagoohnyqq kwaa ji', dinjii
nqu gaashoondan niindhan ji', Keegwaadhat
ts'a' khadigiinjii, juu Kkhadigiinjii najj datthak
ch'eegoonzhrij ts'a' shoo haa k'eegwahahthat.
6Khadagohjii daj' K'eegwaadhat sheenjitjyaa dee-
hee'yaa kwaa nghkhya' shro'l Juu jyaa dinchy'aa
ji' t'ee zhit chyy choh Kkat tit haa neehiitr'ak ghtsii
K'it t'iheechy'aa. 78 Juu sheenjit K'eegwaadhat
jyaa dihee'yaa kwaa niindhan gjj K'eegwaadhat
ts'an gwahagh'yaa kwaa. Datthak dee'in gwizhit
gwinzii deegweheechy'aa gaandaii kwaa geh'an.

Dinjii Neeshraahchy'aa chan ts'q' Dinjii Valaraa
Gwanlii Nqgjj Haa

9 Dinjii gwik'injiighit, neeshraahchy'aa aji
K'eegwaadhat daagineeyehilchjj ji' geenjit shoo
oolj'. 10 Ajj dinjii valaraa gwanlii gwik'injiighit
chan K'eegwaadhat zhak gineeyehilchjj ji' geenjit
shoo oolj'. Ajj dinjii valaraa gwanlii gwanzhjh
gwinzii vigweech'in k'it khan viheekwaa. 11 Ajj

gwanzhjh shreedhaa an yahahtsyaa ts'a' iizyy
heelyaa. Ajj gwik'it gjj dinjii valaraa khan valaraa
heekwaa ts'a' an heelyaa.

Juu Vaagogwantrii Gaa NihK'it Gwik'injiighit
Nqjj

12° Aij juu dinjii vaagogwantrii gaa, nihK'it
gwik'injiighit ji' t'ee shoo heelyaa, gwandaii
ndaangq'a]’ kwaa gaayiihaatsyaa. Ajjt'ee
K'eegwaadhat juu yeet'iindhan ngjj int'eeyehee'aa
t'oonchy'aa. 13 Dinjii vaagogwantrii geh'an
datr'agwaanduu gwiltsgji ji', “Jii gogwantrii
kwaii K'eegwaadhat vats'an t'igwii'in.” doonyg'
shro'"! Ajits'a' K'eegwaadhat chan duuyeh
vatr'agwaanduu gwanlii geh'an duuyeh dinjii
atr'agwaanduu gwabhtsii. 14 Gaa aji dinjii
tr'agwaanduu t'ooshi'ya' yiindhan geh'an
gwizhrjh vatr'agwaanduu gwanlii. 15 Jii gwiizyy
t'ooshi'ya' yiindhan kwaii geh'an vatr'agwaanduu
gweheelyaa. Ajj tr'agwaanduu t'ii'in ts'an t'ee
ch'ichj' heelyaa.

16 Shalak najj neenakhwaroon'ee shro' 17 Jii
nankat jidii nizjj diitt'eeriin'gj] t'ee zheekat
gwats'an t'inchy'aa. K'eegwaadhat t'ee zheekat
gwats'an ch'aadrii tthak chan gwiltsgjj. Shree t'ee
tpg, drin haa neegwa'ak gwik'it K'eegwaadhat
ch'ijuk needaatsik kwaa t'inchy'aa, 3jjts'a' Kkhit
diits'a' nizji. 18 K'eegwaadhat lyaa }i'didlii haa
viginjik k'ighai' diiniltsgjj. Izhit geh'an t'ee
gwandaii datthak andaa tr'ihil'ee.

K'eegwaadhat Viginjik Oodoohk'jj ts'q’ Gwik'it
T'akhwa'in.

19 Shachaa najj, nakhweet'ihthan Shoodgghk'jj!
Ch'oodoohk'ij ts'g' khagihinkhyaa ji' deehiinjyaa
gininjich'ahthat.  Khan nik'iigohohghii shrg'!
20 Dinjii k'iigwahaadhak gjit'ee K'eegwaadhat
ts'an gwitr'it t'oonchy'aa kwaa. 21 TJidii
nakhwatr'agwaanduu gwiizyy gwanlii datthak
akhagoohnyaa. Gohdaii gwizhit ndak t'ohchy'aa
kwaa haa K‘eegwaadhat nakhwatsq tohthan.

227hyaa K'eegwaadhat viginjik gohk'i' sth gaa
deenakhwarahnyaa gwik'it t‘akhwa'in. 23-24 Ajj
juu zhyaa K'eegwaadhat viginjik oolk'ij ts'g'
gwik'it t'ii'in kwaa, ajjt'ee dinjii vizhit needaraa'in
zhit needadag'ya' tI'ee nats'ag viyiichy'a' ginildee
K'it t'inchy'aa. 25 Gaa ajj juu K'eegwaadhat
Viginjik shroodiinyag zhrijh k'it ahaa t'ee dinjii
gadahahchyaa. Ajits'a' dee'in datthak ideenjit
shoo heelyaa. Ch'oolk'jj ts'g' gwik'it t'ii'in geh'an.

26 Juu K'eegwaadhat haa ih}j niindhan?
Ajl juu dighit gwik'indeedgatii kwaa t'ee
K'eegwaadhat haa nilii kwaa ts'a' yee'at
K'ii'an hee niinjich'adhat. 27 Lyaa Diiti'
K'eegwaadhat vaa oihli' niindhan ji', jii kwaii
jyaa dini'in; Tr'iinin chiitee gjits'a" tr'injaa vakai'
niindhat goovaagogwantru nq;;, ts'linyaq ts'y'
tr'agwaanduu t'ini'yaa gwits'j' adak'aantii.

2

Neeshraahchy'aa Nqjj Hoh'ee

1 Shachaa nagjj, datthak Diik'eegwaadhat, Jesus
Christ vich'eegwahndit zhit gwik'injiriighit,
ali veh'an dinjii nats'aa vigweech'in eenjit

nihlehjuk vats'a' dinjii ohh' shro" 2 Dinjii
valaraa gwanlii gwach'aa nizjj naazhii 3jjts'a'
dinjii neeshraahchy'aa vagwach'aa ch'aa haa
nakhwatr'igiinkhii zheh nihdeegiin'oo ji' yu'?
34 Gaa aji dinjii valaraa gwanlii gji gwinzii
heedyaa naghchjj ts'g' dinjii neeshraahchy'aa
chan, dachan chyah kat dhindii vaiinyaag ji' t'ee,
dinjii neeshraahchy'aa, ajits'a' dinjii valaraa
gwanlii haa nihlehjuk goots'a' dinjii inlii lee
t'iinygq? Jyahts'a' dinjii iinlii ji' t'ee tehk'aa
tr'agwah'’in t'ini'yaa.

5 Ch'oodgohk'ii, shachaa ngjj nakhweet'ihthan!
Dinjii neeshraahchy'aa najj t'ee K'eegwaadhat
gwitee tr'agoovinlii gwik'injijii = giheelyaa
eenjit. Gooveet'iindhan geh'an, zhee kat
Gweegwinii'ee gwizhit gwahaah'yaa, goovaiinya'.
6 Gaa nakhwan, 3aji neeshraahchy'aa naij
khadhoo'ee kwaa! Valaraa gwanlii naj] t'ee
khit nakhwach'itsigahaa'e’ ts'g' ch'aroahkat zheh
nihdeenakhwagahahchyaa t'oonchy'aa. 7 Ajj naij
t'ee Jesus t'injuuhchy'aa voozhri' iizyy gahtsii.

89 Jii t'ee K'eegwaadhat Viginjik Dehtly'aa
Choh zhit gwadanakhwatl'oo, “Ideet'iindhan
googwaht!l'oo ch'izhii dinjii ngjj chan eet'iindhan.”
Jyahts'g' t'akhwa'in ji' lyaa gweheezyaa. Gaa
nakhwan gjj dinjii nats'ag vigweech'in eenjit
nihlehjuk vats'a' dinjii ghljj ji' t'ee tr'agwaanduu
gwahtsii gjjts'a' K'eegwaadhat Viginjik teedghnaii
t'oonchy'aa. 10 Juu K'eegwaadhat Viginjik
lat lahnaii t'ee K'eegwaadhat Viginjik datthak
Yaahnaii K'it t'igwiichy'aa. 11]ii t'ee K'eegwaadhat
t'inyaa, “Juu veedhindii kwaa haa oiinchj' shro'”
ajjts'a’, “Dinjii chan ehdaa tr'agoiin'aa shrg'l”

Ch'aa'inchj' kwaa gaa dinjii ehdaa tr'igwiin'gjj
ji' t'ee K'eegwaadhat Viginjik datthak leedghnaii
K'it t'igwiichy'aa. 12 Dpghnyaa ts'a' deekhwa'in
ail Gwandak Nizjj zhit Law tr'agwaanduu
t'akhwa'in gwats'an tr'ineenakhwarahchjj Kk'it
gohdaii. 13 Juu dinjii neeshraahchy'aa oonyaa
kwaa t'ee duuyeh K'eegwaadhat neeshraahchy aa
yuunyaa.  Ch'aroahkat Drin zhit ji' aji juu
dinjii neeshraahchy'aa oiinyg' t'ee naajat
gwat'aahchy'aa kwaa.

Nats'ahts'q’ Gwik'injigwiighit  Tr'ihee'yaa
Goo ail.

14 Shachaa najj! K'eegwaadhat veenjit
k'eegwiichy'aa t'ini'in kwaa gwiizhit zhyaa,
“Gwik'injihkhit!” doiinyg' shro'!l Jyaa ni'in ji' t'ee
nats'aa neehjinzhii yiindhan? Ajl K'it t'iinchy'aa
gwik'injiighit dii'jj ji' t'ee gjj dinjii neeheezhii
kwaa. 15-16 Gwik'injijii najj gwach'aa chan ts'g'
githee'aa haa gii'jj kwaa, gwiizhit goots ihiinjyaa
kwaa ji, “Nidiveegoozy' ts's' gwiindhaa
oonitl'ii ts‘q' gwinzii adach'aan'aa,” zhyaa jyaa
goovoiinyg' shro' 17 Ajjt'ee gwik'injiriighit haa
nihk'it t'oonchy'aa. D1n]11 gwik'injiighit gwiizhit
K'eegwaadhat doo'ya' yuunyaa aji gwik'it t'ii'in
kwaa ji' t'ee 3ji gwik'injiighit dii'jj ajj ilchjj Kk'it
t'inchy'aa, ajits'a' duuyeh vit'ineegwaachy'aa.

18 Gaa dinjii jyaanyaa ji' yu', “Dinjii ch'ihtak
gwik'injiighit gjits'a' ch'ihlak chan K'eegwaadhat
eenjit k'eegwiichy'aa t'ii'in.” Ajj dinjii jyaanyaa ji',
jyaa vakhaihjyaa, “Nats'agg K'eegwaadhat veenjit
k'eegwiichy'aa t'ini'in kwaa gwiizhit vik'injinghit
shaagwandak, shij aii deeshi'in k'iighai' nats'aa



James 2:19 Vi James 2:26

gwik'injiighit gwahagh'yaa.” 19 K'eegwaadhat
chiihlak zhrih gwanlii gwik'injinghit?  Ajjt'ee
gwinzii! Ch'anky'aa iizyy naij gaa K'eegwaadhat
ch'ihlak zhrjh gwanlii gwik'injigiighit ts'a' naajat
haa gaatrat. 20 Tr'agohjik kwaa! K'eegwaadhat
deenoo'ya' noonyaa gwik'it t'ini'in kwaa, gijjt'ee
gwik'injigwiighit iizyy t'inchy'aa, nijin ji'
gwagwahan'ee? 21 Yeenii diilak, Abraham,
K'eegwaadhat k'eegwilthat nijin didinji' Isaac
ataiinjii tr'ahtsii deek'it kat yantt'ahchii daj'. Ail
geh'an Abraham tr'agwaanduu tr'agwah'ya’
kwaa K'it K'eegwaadhat yaah'in. 22 Nik'ee
gwaah'in?  Vigwik'injigwiighit 3jits'a' dee'ya’
haa nihlaa tr'agwah’in t'oonchy'aa, dee'ya'
K'iighai' vigwik'injigwiighit nitsii dhidlit. 23 Jii
t'ee Dehtly'aa Choh zhit jyaa deegwinyaa
t'igwinyaq. “Abraham K'eegwaadhat k'injiighit
geh'an tr'agwaanduu tr'agwah'ya’ kwaa K'it
K'eegwaadhat yaah'in.” Ajit'ee Abraham
K'eegwaadhat vijyaa varahnyga. 24Jyahts'a' t'ee
dinjii dee'in k'ighai' vatr'agwaanduu kwaa K'it
K'eegwaadhat yagh'in. Vigwik'injigwiighit zhrih
nakwaa.

25 Yeenaa dgj' chan izhit gwik'it tr'injaa Ra-
hab laraa t'jj dinjii ngjj haa dhichjj. Gaa dee'ya’
k'iighai' vatr'agwaanduu kwaa Kk'it K'eegwaadhat
yaah'in. Ch'adanh nahkat gwats'an niveet'ah'in
najj ts'inyq' geh'an.

26 Jyahts'a' t'ee gwik'iinjigwiighit gwiizhit
K'eegwaadhat veenjit tr'agwarah'in kwaa daj',
tr'ikchjj kK'it nihk'it t'igwiichy'aa.

3
Nighit E.eedeegwqhtin
1Shachaa najj! Nakhwatee leij najj tr'igiinkhii
zheh gwizhit geech'ohchya' shrg'! Izhit

geh'an diikhwan geech'gaghtan najj tr'inlii ts'g'
gwik'injiighit naji andaa ts'a" Ch'aroohahkat
Drin zhit ji' diiroohahkat. 2 Datthak ts'q' geetee
hee yee'at k'ii'an tr'agwarah'in.  Dinjii nizjj
gwik'injiighit gjit'ee gwiizyy t'iheenjyaa gwits'j'
khit ts'a' dighit gwik'indeedaatii. 3 £.ajj choh nitsii
diik'eegwahahthat ts'g' tly'ah tsal haa nijuk k'ii'an
hoozhi' tr'oonyaa eenjit vighit neeraazhik ajj
gwik'it. 4 Ajits'a' chan tr'ihchoo nitsii, ahtr'aii haa
neehiilak gaa taa'ajj tsal zhrjh haa vineerahahdak.
5> Diikyaa lyaa natsal gaa gwiizyy gwinlejj t'inyaag.

Gwaah'inl Ko' tsal haa gwintsii gweheek'an
aii gwik'it, 6 diikyaa ko' K'it t'inchy'aa. Jyahts'a'
t'ee dinjii naji digikyaa haa gwiizyy tthak
t'iginyaa ts'a' gootr'agwaanduu gwilii, gjj ko' t'ee
ch'anky'aa tr'aanduu yahaaky'aa. Diikyaa haa
deegwinyaa k'iighai' gwarandaii datthak ko' zhit
gwehee'aa. 7 Dinjii ngjj nin datthak idigwigwil'e'.
8 Gaa dinjii ch'ihlak gaa duuyeh dikyaa gwik'it
t'ah'in. Iizyy ts'a' chan deeheenjyaa datthak
gwik'it t'inyaa, ch'oondaii iizyy Kk'it veegoo'aii.
910 D11kyaa haa, Zheekat Gwiti' mahsj' varahnyaa
ts'a' chan dinjii Vit'eegwijyahchy'aa K'it iltsajj naji
chan vaatr'eedeeraajyaa. Shachaa najj jil jyaa
dakhwa'ya' shrg'l 1112 Nanzhit k'iizhaa chyy
iizyy, chyy nizjj haa nihlaa khaiinlaii kwaa.
Shachaa nagjj! Aiji gwik'it Fig dachan nahshii
duuyeh chan vakat Olives nahshii t'inchy'aa,

akwat jak (grape) t'an nahshii duuyeh chan Figs
vakat nahshii t'inchy'aa.

K'eegwaadhat Vigwizhi'

13 Dinjii goonzhjj ji', khit ts'a' gwinzii gwizhrjh
t'ihee'yvaa. Gwantl'oo ideech'iin'in kwaa ji' t'ee
nigwizhi' gwanlii t'ihiinchy'aa. 14 Gaa nidrii zhit
dinjiriighit dha'aii ts'a' chan ideenjit gwizhrjh
ninjich'iindhat. Jyahts'a' K'eegwaadhat Viginjik
oots'it tr'ahtsii k'it t'oonchy'aa. 15 Jii kK'it t'inchy'aa
ch'igwizhi' yeedaa zheekat gwats'an kwaa
t'oonchy'aa, jii nankat chan ts'q' ch'anky'aa
tr'aanduu haa zhrjh goots'an t'inchy'aa. 16 Nijin
gwats'a' dinjiriighit ts'a' chan ideenjit gwizhrih
niinjich'aradhat, izhit gwats'an dinjii najj
tr'eedeenihlagaajyaa ts'a' chan tr'agwaanduu
gwigwitr'it gwanlii. 17 Gaa K'eegwaadhat
vigwizhi' t'ee shroodiinygg, deegwaahnyag,
diishrooanjyaa, veeshroonchy'aa, ajits'y’
neeshraahchy aa niindhan kwaii datthak nilii.
Alits'y' vigwitr'it gwinzii kwaii chan leji. Dinjii
naij inehts}' tinchy'aa kwaa, aiits'a' dinjii
gwik'injiighit kwaa gaa gwik'injiighit adaa'jj
kwaii chan veenjit kwaa. 18 Gwik'injiighit naii
nihlit'iinjyaa'ee kwaa ts'a' gwinzii tsinehdan
zhit nihlaa tr'agwagwah'in ts'a' izhit gwats'an
K'eegwaadhat vigwitr'it gwinzii googwahtsii.

4

Nihtit'iinjaraa'ee
1 Zhit nihlit'iinjuh'ee, tr'eedeenihloojyaa haa
nijin gwats'an tr'idigwiindhat? Gwiizyy gwizhit

shroonchy'aa gahohtsyaa gwizhrih gwinkee-
hoh'ik, ajit'ee khit nakhwazhit nich'itsahthat,
ajit'ee jyaa dini'yaa kwaa gaanandaii gwiizhit.
2 Jidii nohthan datthak chan khwa'jj kwaa, aij
geenjit chan dinjii eehdaatr'agooh'aa nohthan,
zhyaa Kk'aiich'ii nohthan gaa khyy' ohjii. Aii
geenjit tr'eedeenihloojyaa ts'a' nihlit'iinjuh'ee.
K'eegwaadhat oohkat kwaa geh'an jidii nohthan
datthak khwa'jj kwaa t'oonchy'aa. 3 Ajjts'a'
chan ideenjit gwiizyy gwizhit shroonchy'aa
gahohtsyaa geh'an vach'oohkat dgj' ohdak kwaa.
4 Jii nankat gwijyaa ohlii ts'a' K'eegwaadhat
vijyaa ohli] kwaa. Nakhwatee juu gwineetak
ch'aadhichjj najj! Dinjii da'at eet'iindhan izhit
gwik'it K'eegwaadhat diineet'iindhan, nik'ee
gwah'in? 5 Dehtly'aa Choh kat jyaa digwinyaa aii
zhyaa t'igwinyaa noiinghya' shrg', “K'eegwaadhat
jidii nakhwadrii zhit niin'gjj nihk'it vaa gwiizyy
t'akhwa'ya' nohthan.” 6 Dehtly'aa Choh kat
jyaa digwinyaa “K'eegwaadhat juu yats'a' ndak
t'iinchy'aa najj ts'j' t'inchy'aa, ts'q' chan juu yats'y'
ndak t'inchy'aa kwaa najj gwintsii ts'inygg.”

7 Ajits'a' Keegwaadhat  vantteedoochij.
Ch'anky'aa Tr'aanduu vits'j' t'iinchy'aa ji'
nihleedeheedhaa t'inchy'aa. 8 K'eegwaadhat vats'a'
hoiinzhii ji' nats'a' heekhaa. Nakhwagwitr'it
gwiizyy datthak akhagoohnyga. Gwik'injiighit
adaa'jl nagji akhagohnyaa, ts'a' K'eegwaadhat
ts'a' lihts'eedgQ'ee. 9 Nakhwatr'agwaanduu
gwits']' tree haa K'eegwaadhat vik'inkhaii.
Nakhwagwitr'it gwiizyy gwiizhit shoo gh}lj' shro',
geenjit tr'agohdii. 10]Jii kwaii datthak jyaa dini'in

ji' ndak gineenahahchyaa.

Nihtandaa Gaakhwandaii Yyyhkhya' Shro'l

11 Shachaa naji, nihleegpohkhii kwaa! Aii juu
jyaadahthan najj t'ee K'eegwaadhat Viginjik chan
jyaadahthan doonchy'aa. K'eegwaadhat Viginjik
eegoohkhii ts'a' nakhweenjitiizyy ji' t'ee gjj Vigin-
jik k'eegohthat kwaa t'ohchy'aa. 12 K'eegwaadhat
zhrijh diginjik diitt'eiin'gjj. Adan zhrjh needi-
ihahshii akwat an diihahtsyaa. Ch'aroahkat drin
zhit ji' adan zhrjh diinoohahkat. Juu ih}jj niind-
han eenjit dinjii ngjj eeginkhii ts'g' neenjit iizyy?

Ideech'gon'ya’' Shro'l

13 Juk shoodgohk'ii! Juu jii jyaanyaa naij, “Juk
drin, nihkaa haa izhit kwaiik'it gwats'a' tr'iheedaa
ts'a' shree drin ch'ihlak (one year) tr'ahaaky'aa
ts'a' ch'arookwat zheh nigwirehee'aa ts'a' laraa
leii haltsyaa.” 14 Nihkaa naa deegweheechy'aa
gaanandail kwaa! Ch'atr'alvakwaa neegwiilik k'it
neegoo'aii. 157]ii ajj jyaa diinyaa. “K'eegwaadhat
k'iighai', gwijjhdaii ji jyaa dishi'yaa.” 16 Gaa juk
aii ndak t'iinchy'aa ts'a' gwinzii gwizhrih ideegi-
inkhii, gjj kwaii gwnzqq. t'iinyaa t'oonchy'aa.

17 Ajits'a’ t'ee aji juu dinjii v1gw1tr it gwmzu
gweheelyaa goo'aii gwiizhit gwik'it t'ii'in kwaa ji'
chan vatr'agwaanduu gwanlii.

S

Dinjii Valaraa Gwanlii Ngqjj Deekhwa'in
Gwak'gohtii

1TJuk dinjii valaraa gwanlii najj, shoodgohk'jj!
Nakhwadiveegweheezyy t'oonchy'aa ohtree

ts'a' geenjit tr'agohdii. 2 Nakhwalaraa ajat ts'a'
(moths) nakhwagwach'aa chan ch'eeyin'al!
3 Nakhwa-gold, chan ts'a' silver haa tsuh
dhidlit* gjjts'a' jii tsuh Ch'aroahkat Drin zhit
ji' nak'aadagwahaandhal, ajj geh'an natthaj'
ch'iyehee'aa, ko' dee'in gwik'it. Juk Khaiinkgg
Drin zhit gaa tth'aii hee nakhwalaraa nihkat
dohlii. 4 Juu neenjit gwitr'it t'agwah'in najj
ininjigwanzhii ts'3' gwinzii googoiinkwat kwaa.
Gitr'igii'ee ts'a' geegiginkhii, nik'ee gooviintth'ak?
K'eegwaadhat datthak geenjit t'aih di'ji chan
gooviitth'ak t'inchy'aa. 5 Ch'aroahkat Drin zhit
gwats'a' nahgwan gaa, nankat gohdaii gwizhit lyaa
jidii nohthan datthak khwa'jj ts'a' shroonchy'aa
gwizhrih chan gohdaii. 6 Dinjii nizji najj gwiizyy
t'igiizhik diinyag ts'a' goovehdaa tr'agwagwa'at
ts'a' ideenjit gaa giginkhii kwaa
Vaakhadhanchj' Kwaa ts'q' Khadigiriinjii

7 Shachaa najj! Diik'eegwaadhat Jesus oo'ee
neeheedyaa eenjit nagoodhan'in, dinjii gwaahshii
jidii nahshii eenjit khalchj' kwaa gwik'it. Shree-
nyaa, shin haa hahtsin eenjit nagwal'in ajj gwik'it
nan chan nagoodhan'in. 8 Nihkhaneenoozhi'
shro', Jesus niighit kwaa k'ineeheedik goo'aii.

9 Shachaa naij, nihleegoohkhii kwaa, izhit ji,
K'eegwaadhat gwiizyy t'inizhit kwaa nahaanjyaa.
Ch'aroohahkat gwats'a' niighit kwaa t'oonchy'aa.
10 Shachaa nagji, aij juu Dehtly'aa Choh zhit
K'eegwaadhat oozhri' zhit geenjit ginkhii
naij anoondaii, goovaagogwantrii daj' gaa
gwik'injigwiighit akhagagoonyaa kwaa. Aij

* 5:3 Tsuh dhidlit t'ee rust t'arahnyaag.

najj gook'itohchy'aa. 11 Nihkhaneegiijil kwaa
geenjit, goovaashroonchy'aa goovaagwiindaii.
Job vaagogwantrii gaa nihkhaneezhii kwaa
ts'a' ndaagwaa'aj' dgj' K'eegwaadhat yits'iinyg'.
Jyahts'a' t'ee  Diik'eegwaadhat  diineenjit
ch'eegoonzhrij ajits'a' ch'eet'igwiniindhan haa
di'jj gaagwiindaii.

12 Shachaa nagjj, “Li'haa K'eegwaadhat oozhri'
zhit oihts'it kwaa t'ihnyaa!” doiinygq' shro'!
Lyaa aahg' yiindhan ji' gwizhrjh “Aahg'” diinyag,
ajjts'a' chan nakwaa yiindhan ji' gwizhrjh “Ak-
waa” diinyaa, aij ji' K'eegwaadhat nagwahahshijj
kwaa.

Khadigiriinjii Gwit'eegwaahchy'aa

13 Nakhwatee nik'ee  dinjii = vaagog-
wantrii? Vaagogwantrii ji' Kkhadigiinjii.
Nik'ee  goovaashroonchy'aa najj gwanlii?
Goovaashroonchy'aa ji' shoo haa K'eegwaadhat
vats'a' ch'agooli'. 14 Nakhwatee tr'itts'ik ji'
ch'anjaa gwik'injiighit kjh dilk'ii ngjj aanaii
ohnyaq. Giiyeenjit khadigiheejyaa ts'a' Jesus
voozhri' zhit olive ghwai' haa giikat giheendaii.
15 Gwik'injigwiighit haa K'eegwaadhat vats'g'
khadigiriinjii ji' t'ee 3ji dinjii iks'ik najj
vaa shreehaanjyaa 3jits'a' gootr'agwaanduu
gooveenjit oo'an gweheelyaa. 16 Ajj ji'
t'ee shatr'agwaanduu gwanlii nihlahohjyaa
ts'a' nihleenjit khadagahohjyaa. Ajj ji' t'ee
shrineehaanjyaa. Dinjii K'eegwaadhat Kk'it
gwandaii t'ee kKhagidiinjii dagj' lyaa K'eegwaadhat
vat'aii gwats'an ahtsii. 17 Elijah t'ee diik'it dinjii
inli'. Hahtsin kwaa eenjit khagideedi' ts'g' t'ee 3%

years datthak ghtsin kwaa. 18 Ajjtl'ee chan hahtsin
eenjit khagideedi' ts'q' ghtsin ts'a' nankat datthak
neegwiilzhii.

19 Shachaa nqn, nakhwatee juu K'eegwaadhat
ts'ii nil'ee ts' Q chiihlee K'eegwaadhat ts'q'
nineeyaahchji ji', aiit'ee gwinzii. 20 Ajits'q' jii
ganoondaii; Au]uu dm]u vatr'agwaanduu gwanlii
chizhii yits'iinyq' ji' tee dagwandaii ch'ichj' ts'{'
neehahshii. Ajj geh'an lejj najj atr'agwaanduu
oo'an gweheedaa.

